ՀԻՄՆԱՎՈՐՈՒՄ
<<Գոռավանի ավազուտներ>> պետական  արգելավայրի  վերականգնման աշխատանքների 2013-2015թթ. ծրագրի մասին>> ՀՀ կառավարության արձանագրային որոշման նախագծի ընդունման

1.Ընթացիկ իրավիճակը և իրավական ակտի ընդունման անհրաժեշտությունը

Սույն որոշումը բխում է ՀՀ կառավարության 26.11.2009թ-ի N49 արձանագրային որոշմամբ հաստատված <<Բնության հատուկ պահպանվող տարածքների կառավարման համակարգի հզորությունների ամրապնդման 2010-2013 թվականների ծրագրի>> հավելվածի <<Կարողությունների հզորացում>> բաժնի 5-րդ կետի պահանջներից: 

      Բնության հատուկ պահպանվող տարածքների կառավարման համակարգի հզորությունների ամրապնդման 2010-2013 թվականների ծրագրի իրականացման անհրաժեշտությունը պայմանավորված է արգելավայրի էկոհամակարգի վերականգնման միջոցառումների հրատապությունից: <<Գոռավանի ավազուտներ>> պետական արգելավայրը, նախորդ տարիներին չունենալով պահպանություն իրականացնող մարմին և աշխատակազմ /արգելավայրը <<Խոսրովի անտառ>> պետական արգելոց>> ՊՈԱԿ-ի ենթակայությանն է հանձնվել բոլորովին վերջերս` 2007թ-ին/, ենթարկվել է տարատեսակ անթրոպոգեն ազդեցությունների և ներկայումս արգելավայրի եզակի էկոհամակարգը  /ջուզգունային ավազուտներ/ լուրջ վտանգի տակ է: 
<<Գոռավանի ավազուտներ>> պետական արգելավայրը կազմավորվել է 1958թ-ին, ՀՍՍՀ ՄՍ հունվարի 29-ի N20 որոշմամբ` 200 հա տարածքի վրա: Այն գտնվում է ՀՀ Արարատի մարզի Արարատի տարածաշրջանում, Արարատյան գոգավորության նախալեռնային թեք հարթություններում, Գոռավան գյուղական  համայնքի վարչական սահմաններում` 1100-1200մ բարձրության վրա: 

<<Գոռավանի ավազուտներ>> պետական արգելավայրի կանոնադրությունը և տարածքի չափը հաստատվել են ՀՀ կառավարության 2007 թ.-ի հունվարի 25-ի <<Խոր Վիրապ>> պետական արգելավայր ստեղծելու և Հայաստանի Հանրապետության կառավարության 2002թ. մայիսի 30-ի  N925-Ն որոշման մեջ լրացումներ ու փոփոխություններ կատարելու մասին>> N 975-Ն որոշմամբ: Համաձայն այդ որոշման, <<Գոռավանի ավազուտներ>> պետական արգելավայրը, առանց պետական արգելավայրի կարգավիճակի փոփոխության, հանձնվել է ՀՀ բնապահպանության նախարարության <<Խոսրովի անտառ>> պետական արգելոց>> ՊՈԱԿ-ի ենթակայությանը` պահպանության և վերականգնման աշխատանքներն առավել արդյունավետ կազմակերպելու նպատակով: 

Պետական արգելավայրի պահպանության օբյեկտներն են մնացորդային սորուն ավազների եզակի բուսական և կենդանական տեսակները: 

Արգելավայրը ձևավորվել է Արարատյան հարթավայրի ՈՒրծի լեռնաշղթայի հարավ-արևմտյան լանջերի ռելիկտային ալլյուվյալ նստվածքների մի քանի տեղամասերի վրա, ծովի մակերևույթից 920-980 մ բարձրության վրա: Պահպանության օբյեկտն է Անդրկովկասում բնական ջուզգունի (Calligonum polygonoides) միակ ամբողջական աճման էկոհամակարգը, իր յուրօրինակ ֆլորայի և ֆաունայի էնդեմիկ, հազվագյուտ և անհետացող տեսակներով:

Վերջիններիս բնական վերարտադրությունը նախորդ տարիների անթրոպոգեն ազդեցության հետևանքով խաթարվել է և սույն ծրագրի իրականացման խնդիրն է նպաստել արգելավայրի պահպանության օբյեկտների վերականգնմանն ու զարգացմանը:
ՀՀ կառավարության 2011 թ.-ի մարտի 31-ի N 324-Ն որոշմամբ հաստատվել է <<Գոռավանի ավազուտներ>> պետական արգելավայրի սահմանների նկարագիրը և հատակագիծը: Ներկայումս արգելավայրը զբաղեցնում է 95.99 հա տարածք:

<<Գոռավանի ավազուտներ>> պետական արգելավայրը գրանցված է 2011թ-ի հուլիսի 18-ին ՀՀ կառավարությանն առընթեր անշարժ գույքի կադաստրի պետական կոմիտեի աշխատակազմի Արարատի տարածքային ստորաբաժանման կողմից, գույքի նկատմամբ իրավունքների պետական գրանցման  միասնական 03 031-1-1 մատյանի 000 0026 համարի տակ: Կադաստրային համարն է  03-031-0249-0090:

2.Առաջարկվող կարգավորման բնույթը
Ներկայացված արձանագրային որոշման նախագծի նպատակը <<Գոռավանի ավազուտներ>> պետական արգելավայրի վերականգնման աշխատանքների իրականացումն է, սահմանների ամրակայումը, ինչպես նաև հարակից համայնքների հետ օգտագործման, տնօրինման և պահպանման գործընթացների կանոնակարգումը: Բացի այդ, սույն որոշման նախագիծը կնպաստի նաև արգելավայրի, նրա պահպանման գոտու, ինչպես նաև հարակից համայնքների հողօգտագործման խնդիրների կարգավորմանը: Արգելավայրը ներկայումս ունենալով պահպանություն իրականացնող կառույց` ի դեմս <<Խոսրովի անտառ>> պետական արգելոց>> ՊՈԱԿ-ի, ունի համապատասխան մասնագիտական և կադրային ներուժ` իրականացնելու ներկայացված ծրագիրը:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը



<<Գոռավանի ավազուտներ>> պետական  արգելավայրի  վերականգնման աշխատանքների 2013-2015թթ. ծրագրի մասին>> ՀՀ կառավարության արձանագրային որոշման նախագիծը մշակվել է ՀՀ բնապահպանության նախարարության աշխատակազմի կենսառեսուրսների կառավարման գործակալության բնության հատուկ պահպանվող տարածքների կառավարման բաժնի կողմից: Սույն աշխատանքը ներառված է նաև վերոհիշյալ բաժնի աշխատանքային ծրագրում: Նախագծի մշակման ընթացքում կազմակերպվել են մասնագիտական քննարկումներ ՀՀ ԳԱԱ Կենդանաբանության և հիդրոէկոլոգիայի, ինչպես նաև ՀՀ ԳԱԱ բուսաբանության ինստիտուտի համապատասխան մասնգետների հետ:
4.Ակնկալվող արդյունքը
Սույն արձանագրային որոշման նախագծով ներկայացված ծրագրի իրականացումը թույլ կտա սահմանված ժամկետներում ապահովել <<Գոռավանի ավազուտներ>> պետական արգելավայրի էկոհամակարգի վերականգնումը, ինչպես նաև կստեղծի արգելավայրի և հարակից համայնքների միջև բնապահպանական և սոցիալ-տնտեսական ներդաշնակ զարգացում ապահովող մեխանիզմներ: Առավել արդյունավետ կկազմակերպվի և կիրականացվի պետական արգելավայրի պահպանությունն ու նրա ինտեգրացումը ՀՀ բնության հատուկ պահպանվող տարածքների ընդհանուր համակարգին:

Տ Ե Ղ Ե Կ Ա Ն Ք
<<Գոռավանի ավազուտներ>> պետական  արգելավայրի  վերականգնման աշխատանքների 2013-2015թթ. ծրագրի մասին>> ՀՀ կառավարության արձանագրային որոշման նախագծի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
<<Գոռավանի ավազուտներ>> պետական  արգելավայրի  վերականգնման աշխատանքների 2013-2015թթ. ծրագրի մասին>> ՀՀ կառավարության արձանագրային որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 

Տ Ե Ղ Ե Կ Ա Ն Ք
<<Գոռավանի ավազուտներ>> պետական  արգելավայրի  վերականգնման աշխատանքների 2013-2015թթ. ծրագրի մասին>> ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին
<<Գոռավանի ավազուտներ>> պետական  արգելավայրի  վերականգնման աշխատանքների 2013-2015թթ. ծրագրի մասին>> ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:

